Legebiltzarreko Erregelamenduko 130. artikuluan ezarritakoa betez, Nafarroako Gobernuari eta Lehendakariari buruzko abenduaren 3ko 14/2004 Foru Legea aldatzen duen Foru Lege proposamenari aurkezturiko zuzenketak Nafarroako Parlamentuko Aldizkari Ofizialean argitara daitezen agindu dut. Proposamen hori 2013ko ekainaren 24ko 72. Nafarroako Parlamentuko Aldizkari Ofizialean argitaratu zen.

Iruñean, 2013ko azaroaren 14an

Lehendakaria: Alberto Catalán Higueras

1. zuzenketa

ARALAR-nAFARROA BAI

parlamentu-taldeak aurkeztua

Artikulu bakarra aldatzeko zuzenketa, 14/2004 Foru Legearen 62. artikuluko 2. puntua honela idatzita gera dadin:

2. Gizarte-, lan-, etxebizitza-, osasun- eta hezkuntza-politikei  buruzko erregelamenduzko xedapenen proiektuek gizarte kohesioari buruzko txosten bat jaso beharko dute, non ebaluatuko baita nolako eragina edo ondorioak izan ditzaketen xedapen horiek gizarteko sektore ahulenengan.

Zioak: Izugarri handiak dira erregelamenduzko xedapenen ugaritasuna eta aniztasuna, eta askotan hutsal gertatzen da gizarte-eraginari buruzko edozein txosten eskatzea.

2. zuzenketa

ARALAR-nAFARROA BAI

parlamentu-taldeak aurkeztua

14/2004 Foru Legeko 62. artikulua aldatzen duen artikulu bakarreko 3. idatz-zatia kentzeko zuzenketa.

Zioak: Saihestu beharra dago gehiegizko burokratizazioaren arriskua, edozein administraziotan beti egoten dena, eta bikoiztasunek arrisku hori ekartzen dute. Gobernuak zerbitzu juridiko zentralizatu batzuk dauzka, eta, gainera, departamentu bakoitzean ere zerbitzu juridikoak dauzka. Horien helburua da, noski, aztertzea eta zaintzea arau guztiak antolamendu juridikoari egokitzen zaizkiola. Horrenbestez, proposatutako 3. puntua errepikapen bat izanen litzateke.

